Тортаева Амина Долдашовна 
 Ш.Уәлиханов атындағы №12 мамандандырылған гимназия
Алматы қаласы Білім басқармасының ҚББЖТҒӘО қолдауымен жасалды.
Сабақ жоспары
	4- тоқсан
	5-ші сабақ

	§ 52-53
	Пәннің атауы: 
Қазақстан тарихы
	11 сынып.
 Жаратылыстану-математикалық бағыт

	Сабақтың тақырыбы:
	Қазақстан Республикасының мәдениеті, ғылым, білім, өнер, спорттың дамуы.

	Сабақтың мақсаты:
	Тәуелсіз Қазақстанның білімі, ғылымы, өнер, спортта болған өзгерістер мен  жеткен жетістіктері туралы түсіндіру.

	Сабақтың барысы:
Қысқаша конспект
	Білім жүйесі. Тәуелсіз Қазақстанның білім жүйесінде көптеген оң өзгерістер орын алды. Ең бастысы, оқу мазмұны өзгерді. Білім стандарттары жасалды, оқытудың жаңа әдістемесі енгізілді. 2007 жылғы тамыз айында Қазақстанда «Білім туралы» жаңа Заң қабылданды.
Қазақстан Республикасы Президентінің 2004 жылғы 11 қазандағы жарлығымен бекітілген «Қазақстан Республикасында білім беруді дамытудың 2005–2010 жылдарға арналған Мемлекеттік бағдарламасында» 12 жылдық орта білім беру жүйесіне көшу белгіленді. 
Ғылым. Егемендік алған жылдары еліміздің ғылымын дамыту салаларында үрдіс өзгерістер байқалды. Қазақстан Республикасы Ғылым Академиясының құрылымы мен ғылыми ізденістерінің тақырыптары жаңа талаптарға сай қайтадан қарастырылды. 
Ә. Х. Марғұлан атындағы Археологиялық институт, Ғарыштық зерттеу, Механика және машина, Информатика және басқару, Физика-техникалық проблемаларды зерттеу т. б. институттары ұйымдастырылды. Салалық ғылым академияларының жүйесі кеңейтілді. Қазақстан Республикасы Инженерлік академиясы құрылып, жұмыс істейді, ал Ауыл шаруашылық академиясы Қазақстан Ұлттық академиясының құрамына енгізілді.
Өнер.Тәуелсіздікке қол жеткізгеннен кейін, әсіресе 1990-2000 жылдар аралығы сөзсіз қазақ мәдениеті үшін жаңа кезең басталды. Мәдениет пен ғылымда, өнер мен әдебиетте ұшан-теңіз еңбек атқарған Абай Құнанбаев, Құрманғазы Сығырбайұлы, Сәкен Сейфуллин, Бейімбет Майлин, Жамбыл Жабаев, Мағжан Жұмабаев және басқа да тұлғалардың мерейтойларына арналған фестивальдар өтті.
2000 жыл – Мәдениетті қолдау жылы болып жарияланды. 2004 жылы Қазақстан Республикасының Президенті Н.Назарбаевтың Жарлығымен «Мәдени мұра» мемлекеттік бағдарламасы қабылданды. Алматы қаласында дәстүрлі түрде өтетін «Еуразия» халықаралық кинофестивалі – ТМД мен Балтық елдері аумағындағы ең маңызды кинофорум. 2003-2005 жылдарда қазақ-американ кинематографистері (Голливуд, Қазақфильм) «Көшпенділер» кинофильмін түсірді. Бұл алғашқы маңызды халықаралық жоба еді. 2014 жылы Астана күні қарсаңында Елбасы Н. Назарбаевтың қатысуымен ҚР Ұлттық музейі ресми түрде ашылды.
Спорт.Тәуелсіздікті алғаннан кейін, Қазақстанда спорт саласы бірден қызу қарқынмен дами бастады. 1992 жылғы Барселонадағы жазғы Олимпиада ойындарында қазақстандық спортшылар ТМД-ның біріккен құрамасы құрамында өнер көрсетті тұңғыш рет Владимир Смирновтың жеңісі құрметіне олимпиада тарихында Қазақстанның мемлекеттік әнұраны орындалды. 1996 жылы ұлттық олимпиадалық командасы алғаш рет Атлантадағы ХХVІ жазғы Олимпиада ойындарына қатысып, 199 ел қатысқан спорт додасында жалпы командалық есепте 22-ші орынды жеңіп алды. Бұл - спорт әлемінде енді ғана таныла бастаған ел үшін үлкен табыс болатын. Қазақстан тәуелсіздік жылдарында жалпыұлттық игілікке айналып үлгерген үздік спорттық жетістіктерге қол жеткізді. Спорт саласында табыстарға жетіп қана қоймай, спорт инфрақұрылымдарын дамытуда да алға қадам жасады.

	Сілтеме:
	https://www.youtube.com/watch?v=hcRzaFQWftg
https://www.youtube.com/watch?v=3rdWEq0dgOM

	Сабақ барысында орындалатын тапсырмалар:

Кестені толтырыңдар:
	№ 1 тапсырма. 
Тәуелсіз Қазақстанның мәдени-рухани дамуы
	ЮНЕСКО көлемінде мерейтойлары тойланған ұлы тұлғалар

	

	Тәуелсіз Қазақстан жылдарында өткізілген халқаралық ән-би байқаулары
	

	Олимпиада жеңімпаздары

	

	«Мәдени мұра» бағдарламасы бойынша атқарылған жұмыстар
	



№ 2 тапсырма.
Тәуелсіз Қазақстан мәдениетінің жетістіктері
	Білім
	Ғылым
	Өнер
	Спорт

	





	
	
	





	[bookmark: _GoBack]Тақырыптар бойынша таныстырылым жасаңдар:
	1. «Олипиада жеңімпаздары»
2.  «Өнер тарландары»
3.  «Кино жұлдыздары»


	Сабақты қорытындылау: 
	1.Тәуелсіздік жылдарында Қазақстанның білімі мен ғылымы қалай дамыды?
2.Қазақтың театр және дәстүрлі өнері қандай жетістіктерге жетті?
3.Қазақстан спортшыларының жеткен жетістіктері туралы не білесің?

	Үйге тапсырма:
	Қазақстан тарихы 11 сынып. Оқулық. XI тарау. Тәуелсіз Қазақстан:саяси -экономикалық жағдайы, 52-53 тақырып, ғаламтордан қосымша мәліметтер оқу.





